
FRAMKVÆMDASTJÓRN EVRÓPUSAMBANDSINS HEFUR,

með hliðsjón af sáttmálanum um starfshætti Evrópusambandsins,

með hliðsjón af reglugerð Evrópuþingsins og ráðsins (EB) nr. 396/2005 frá 23. febrúar 2005 um hámarksgildi fyrir varnar-
efnaleifar í eða á matvælum og fóðri úr plöntu- og dýraríkinu og um breytingu á tilskipun ráðsins 91/414/EBE(1), einkum 
4. gr.,

og að teknu tilliti til eftirfarandi:

1)  Þær afurðir úr jurta- og dýraríkinu sem hámarksgildi fyrir leifar af varnarefnum, sem fastsettar voru með reglugerð 
(EB) nr. 396/2005, gilda um, með fyrirvara um ákvæði þeirrar reglugerðar, eru skráðar í I. viðauka við þá reglugerð.

1)  Veita ætti viðbótarupplýsingar í I. viðauka við þá reglugerð að því er varðar afurðirnar sem um er að ræða, einkum að 
því er varðar samheiti sem eru notuð til að tilgreina afurðirnar og vísindaheiti þeirra tegunda sem afurðirnar tilheyra.

2)  Til glöggvunar ætti að breyta uppbyggingu I. viðauka við reglugerð (EB) nr. 396/2005 með því að skipta þeim viðauka 
í tvo hluta. Í fyrsta hluta ætti að skrá þær afurðir úr jurta- og dýraríkinu sem hámarksgildi leifa gilda um en í öðrum 
hluta ætti að skrá aðrar afurðir, sem sömu hámarksgildi leifa gilda um, eins og um getur í 1. mgr. 2. gr. reglugerðar  
nr. 396/2005.

3)  Í ljósi þess að hugsanlega verða fastsett hámarksgildi leifa fyrir unnin matvæli í framtíðinni, eins og um getur í  
20. gr. reglugerðar (EB) nr. 396/2005, ætti að bæta nýrri færslu við A-hluta I. viðauka við þá reglugerð sem nær yfir 
þær afurðir.

4)  Vegna nýrrar uppbyggingar I. viðauka við reglugerð (EB) nr. 396/2005 ætti að aðlaga neðanmálsgreinar viðaukans og, 
ef nauðsyn krefur, fella þær brott til að koma í veg fyrir tvítekningu.

5)  Samráð hefur verið haft við viðskiptaaðila Sambandsins, fyrir milligöngu Alþjóðaviðskiptastofnunarinnar, og tillit 
hefur verið tekið til athugasemda þeirra.

6)  Því ber að breyta reglugerð (EB) nr. 396/2005 til samræmis við það.

7)  Ráðstafanirnar, sem kveðið er á um í þessari reglugerð, eru í samræmi við álit fastanefndarinnar um matvælaferlið og 
heilbrigði dýra.

SAMÞYKKT REGLUGERÐ ÞESSA:

1. gr.

Í stað I. viðauka við reglugerð (EB) nr. 396/2005 komi viðaukinn við þessa reglugerð.

(*)  Þessi EB-gerð birtist í Stjtíð. ESB L 208, 15.7.2014, bls. 1. Hennar var getið í ákvörðun sameiginlegu EES-nefndarinnar nr. 8/2015 frá 25. febrúar 2015 
um breytingu á I. viðauka (Heilbrigði dýra og plantna) og II. viðauka (Tæknilegar reglugerðir, staðlar, prófanir og vottun) við EES-samninginn, bíður 
birtingar.

(1) Stjtíð. ESB L 70, 16.3.2005, bls. 1.

REGLUGERÐ FRAMKVÆMDASTJÓRNARINNAR (ESB) nr. 752/2014

frá 24. júní 2014

um að skipta út I. viðauka við reglugerð Evrópuþingsins og ráðsins (EB) nr. 396/2005 (*)

2015/EES/23/31

2. gr.

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins.

Hún gildir frá og með 1. janúar 2015.

Reglugerð þessi er bindandi í heild sinni og gildir í öllum aðildarríkjunum án frekari lögfestingar.

Gjört í Brussel 24. júní 2014.

  Fyrir hönd framkvæmdastjórnarinnar,

  José Manuel BARROSO

  forseti.

_______

